ᐱᓕᕆᐊᖑᔪᖅ ᑐᓴᒐᒃᓴᖅ ᐱᔾᔪᙱᒋᓪᓗᒋᑦ ᐊᕙᑎᓕᕆᔨᒃᑯᑦ ᑲᓇᑕ ᓯᒡᔭᒥᒃ ᓄᓇᓐᖑᐊᓕᐅᕐᓂᖓ ᐅᖅᓱᐊᓗᒃ ᑯᕕᓐᓂᖅᐸᑦ ᐱᑐᐃᓐᓇᕆᐊᖃᓕᖅᓯᒪᓂᖅ ᐅᑭᐅᖅᑕᖅᑐᒥ

1. ᑐᒃᓯᕋᖅᑐᖅ ᑭᒃᑰᖕᒪᖔᑕ
ᐊᐅᓚᑦᓯᕕᖓ
ᑲᓇᑕᐅᑉ ᒐᕙᒪᒃᑯᖏᑦ, ᐊᕙᑎᓕᕆᔨᒃᑯᑦ ᑲᓇᑕ, ᖃᐅᔨᓴᖅᑎᒻᒪᕇᑦ ᐊᒻᒪᓗ ᖃᕆᓴᐅᔭᓕᕆᔨᑦ, ᓂᕐᔪᑎ ᐊᒻᒪᓗ ᓄᓇᒥᒃ ᖃᐅᔨᓴᖅᑎᑦ, ᓄᓇ ᖃᓄᕆᑑᓂᖓᓂ ᖃᐅᔨᓴᕐᓂᖅ ᐊᒻᒪᓗ ᖃᕆᓴᐅᔭᓕᕆᕕᒃ, ᓄᓇᒥᒃ ᑐᑭᓯᓇᖅᓯᑎᑦᑎᕙᒃᑐᑦ ᖃᐅᔨᓴᕐᕕᖓᑦ. 
ᐅᑯᓇᖓᑦ
ᕙᓗᓕ ᒍᐃᓐᔭ, ᓄᓇ ᖃᓄᐃᓕᖓᓂᖓᓄᑦ ᖃᐅᔨᓴᖅᑎ
Valerie.wynja@ec.gc.ca
ᐅᖃᓘᑎᕋᓛᖅ: 613-296-3540
ᑐᒃᓯᕋᖅᑐᑦ ᑭᓱᓕᕆᔨᐅᕙᑦ
ᐅᑯᐊ ᓄᓇᒥᒃ ᑐᑭᓯᓇᖅᓯᑎᑦᑎᕙᒃᑐᑦ ᐊᐅᓪᓗᑎᓂᐊᖅᑕᖓ ᓄᓇ ᓇᒧᑦ ᑎᑭᐅᑎᓯᒪᓂᖓ ᖃᐅᔨᓴᖅᑕᐅᓗᓂ ᐊᒻᒪᓗ ᑐᓴᒐᒃᓴᑦ ᐃᑲᔫᑎᔪᑦ ᐊᕙᑎᓕᕆᔨᒃᑯᑦ ᑲᓇᑕᐅᑉ ᓂᕐᔪᑎᓂᒃ ᐊᓯᕈᐃᑦᑕᐃᓕᓂᖅ ᐊᒻᒪᓗ ᓴᐳᒻᒥᔾᔪᑎᒃᓴᐃᑦ ᑎᓕᔭᐅᓯᒪᔾᔪᑎᖏᑦ. ᐅᑯᐊ ᓄᓇᒥᒃ ᑐᑭᓯᓇᖅᓯᑎᑦᑎᔾᔪᑎᑦ ᖃᐅᔨᓴᕐᓂᖓ ᐃᑲᔫᑎᓂᐊᖅᑐᖅ ᐊᒥᓱᓂᒃ ᓯᕗᓪᓕᐅᑎᒋᐊᖃᖅᑕᖏᓐᓄᑦ ᐊᐅᓚᑦᓯᕕᖓᑕ ᐱᓕᕆᑎᑦᑎᔾᔪᑎᖏᓐᓂᒃ, ᑖᒃᑯᐊᓗ ᐃᓚᒋᔭᐅᔪᑦ ᐆᒪᔪᑦ ᐃᓅᓴᒃᓕᓗᐊᖁᓇᒋᑦ ᐱᖁᔭᖅ ᐊᑦᑕᕐᓇᖅᑐᑦ ᓇᔪᖅᑕᐅᕙᒃᑐᑦ ᓇᓗᓇᐃᑦᑎᐊᕐᓗᑎᒃ ᑎᑭᑉᐸᒃᑐᑦ ᑎᖕᒥᐊᓄᑦ ᓴᐳᓐᓂᐊᕐᕕᒃ. 

2. ᓇᐃᓈᖅᓯᒪᔪᖅ
ᖃᓄᐃᓕᐅᕆᐊᑐᓐᖏᑦᑐᑦ ᓴᓇᔭᐅᔪᒧᑦ ᓇᐃᓈᖅᓯᒪᔪᑦ
ᑕᒪᕐᒥᒃ ᖃᓄᐃᖏᑦᑎᐊᖁᓪᓗᒋᑦ ᖃᓂᒪᓇᖅᑐᖃᓐᖏᓪᓗᑎᒃ ᑲᓇᑕᐅᑉ ᐃᒪᕕᖏᑦ ᓴᖕᖏᔪᒥᒃ ᑕᐃᒪᓐᓇᐅᑎᑕᐅᔪᑦ ᓯᒡᔭᖓᓂᑦ ᑕᕆᐅᖅ ᐊᕙᑎᖏᓐᓂᑦ. ᑕᒪᐅᓇ ᐃᒪᕖᑦ ᓴᐳᓂᐊᖅᑕᐅᔾᔪᑎᒃᓴᖏᑦ ᐸᕐᓇᐅᑎ. ᐊᕙᑎᓕᕆᔨᒃᑯᑦ ᑲᓇᑕ ᓴᓇᖃᑎᖃᖅᑐᑦ ᓴᐳᒻᒥᓗᒋᑦ, ᐊᓯᐅᔾᔭᐃᕐᓗᒋᑦ, ᐊᒻᒪᓗ ᐃᓂᑐᖃᖓᓄᑦ ᐅᑎᖅᑎᓪᓗᒋᑦ ᑲᓇᑕᐅᑉ ᑕᕆᐅᖓᑕ ᐊᕙᑎᖏᑦ. ᐊᑖᒍᑦ ᐃᒪᕖᑦ ᓴᐳᓂᐊᖅᑕᐅᔾᔪᑎᒃᓴᖏᑦ ᐸᕐᓇᐅᑎ, ᐱᓇᓱᐊᖃᑎᒋᔭᕗᑦ ᑮᓇᐅᔭᒃᓴᖅᑖᖅᑎᑕᐅᔪᑦ ᓄᐊᑦᑎᓂᐊᕐᒪᑕ ᖃᐅᔨᒪᐅᑎᒃᓴᐃᑦ ᓯᒡᔭᖓᓂ ᖃᐅᔨᓴᕈᑎᑖᓂᑦ ᐅᖅᓱᐊᓗᖕᒧᑦ ᑯᕕᔪᑦ ᐱᑐᐃᓐᓇᕆᐊᖃᓕᖅᓯᒪᔾᔪᑎᒃᓴᑦ.

ᐅᓇ ᐱᔾᔪᑎᓪᓗᐊᑕᖓ ᓯᒡᔭᓂ ᑭᒡᓕᖑᐊᓕᐅᕐᓂᖅ ᐱᓕᕆᔭᐅᓂᐊᖅᑐᓂᒃ ᓄᐊᑦᑎᓗᑎᒃ ᖃᐅᔨᔪᒪᔭᒥᖕᓂᒃ ᐃᑲᔫᑎᓂᐊᖅᑐᑦ ᑐᐊᕕᕐᓇᖅᑐᓄᑦ ᑭᐅᓯᔭᕆᐊᖃᖅᑎᓪᓗᒋᑦ ᐊᒻᒪᓗ ᐱᑐᐃᓐᓇᕆᐊᖃᓕᖅᓯᒪᔭᕆᐊᖃᖅᑕᓄᑦ ᑕᕆᐅᖅ ᓱᕈᖅᑕᐅᓐᓂᖅᐸᑦ. ᓯᕗᓂᐊᓂ ᖁᕕᔪᖃᓚᐅᖅᑎᓐᓇᒍ ᓯᒡᔭᖓ ᖃᐅᔨᓴᖅᑕᐅᓗᓂ ᐃᓚᒋᔭᐅᓗᑎᒃ ᖃᐅᔨᒪᐅᑎᒃᓴᐃᑦ ᓯᒡᔭᖓᓂᒃ ᓲᕐᓗ ᖃᓄᕆᑑᓂᖓ ᐊᒻᒪᓗ ᐋᕿᒃᓯᒪᓂᖓ, ᐅᔭᕋᖏᑦ ᐊᒻᒪᓗ ᐱᕈᖅᑐᖏᑦ ᖃᓄᕆᑑᖕᒪᖔᑕ.

· ᓄᐊᑦᑎᓂᐊᕐᓗᑕ ᓯᒡᔭᖓᓂᒃ ᑐᑭᓯᔭᕆᐊᖃᖅᑕᑦᑎᓐᓂᒃ, ᐊᑦᑎᓈᕐᓂᐊᖅᑐᖅ ᖁᓕᒥᒎᓕᒃ ᐃᓕᑦᑎᓇᓱᒡᓗᑎᒃ ᐃᓂᖏᓐᓂᑦ ᐊᒻᒪᓗ ᓄᓇᖓᓂ ᑕᕐᕆᔭᐅᓯᐅᕐᓗᑎᒃ ᐊᒻᒪᓗ ᐊᔾᔨᓕᐅᕆᓗᑎᒃ ᓯᒡᔭᖓ ᖃᓄᐃᓕᖓᖕᒪᖔᑦ.
· ᑕᐃᒪᓗ ᓯᒡᔭᖓᓂᒃ ᖃᐅᔨᓴᕈᑎᑖᓚᐅᕐᓗᑎᒃ, ᑖᒃᑯᐊ ᑐᑭᓯᓇᖅᓯᔪᑦ ᓂᐱᓕᐅᖅᓯᒪᓂᐊᖅᑐᑦ ᐃᓗᐊᓂ ᓄᓇᓐᖑᐊᓕᐅᕈᑎᑦ ᓄᐊᓯᒪᔪᓄᑦ.  
· ᓯᒡᔭᖓᓂ ᑐᑭᓯᓇᖅᓯᔪᑦ ᐱᓕᕆᐊᖑᔪᑦ ᕿᒥᕐᕈᐊᕐᓗᒋᑦ ᓯᕕᖓᔮᕐᓂᖓ ᑕᕐᕆᔭᐅᓯᐅᕐᓗᒍ ᐊᒻᒪᓗ ᓄᓇᖓ ᐊᔾᔨᓕᐅᕐᓗᒍ. ᐅᓇ ᑭᖑᓪᓕᖅᐹᖅᓯᐅᑎ ᐱᓕᕆᐊᖑᔪᖅ ᓇᓗᓇᐃᖅᓯᑦᑎᐊᕐᓗᑎᒃ ᓄᓇ ᑭᓱᖃᕐᓂᖓ ᐅᑯᐊᓗ ᓇᓗᓇᐃᑦᑎᐊᖅᓯᒪᔪᑦ ᐊᑐᓂ ᓯᒡᔭᖏᓐᓂᒃ ᐊᒻᒪᓗ ᐊᑕᔪᑦ ᒪᓪᓕᕐᓂᖏᑦᑕ ᑭᒡᓕᖏᑦ. 
ᐊᑐᖅᓯᓗᑎᒃ ᓯᒡᔭᖓᓂᑦ ᖃᐅᔨᓴᕈᑎᑖᑦ ᐊᕙᑎᑦᑎᓄᑦ ᑭᐅᓯᔾᔪᑎᒋᓂᐊᖅᑐᓄᑦ 
ᐅᑯᐊ ᖃᓄᐃᓕᖓᖕᒪᖔᑕ ᓴᓂᓕᕇᑦ ᓯᒡᔭᖓᓂ ᑭᓱᖃᕐᒪᖔᑕ ᖃᐅᔨᓴᕈᑎᑖᕐᕕᐅᓗᑎᒃ ᐊᑐᖅᑕᐅᓂᐊᕐᒪᑕ ᓇᓗᓇᐃᖅᓯᓗᑎᒃ ᐊᕙᑎᖓᓂ ᐊᑦᑕᕐᓇᖅᑐᑦ ᓯᒡᔭᖓᓂ ᖃᓄᕆᑑᖕᒪᖔᑕ, ᐃᑲᔫᑎᒃᓴᐃᑦ ᑭᐅᑲᐅᑎᒋᔭᕆᐊᓂᑦ ᓱᕈᖅᑕᐅᔪᑦ, ᐊᒻᒪᓗ ᐃᑲᔫᑎᒃᓴᐃᑦ ᐊᑑᑎᖃᖅᑐᒥᒃ ᓴᓗᒻᒪᖅᓴᐃᔾᔪᑎᒃᓴᓄᑦ. ᐅᑯᐊ ᓴᕿᑕᐅᔪᑦ ᖃᐅᔨᓴᕈᑎᑖᓂ ᓄᓇᓐᖑᐊᖃᖅᖢᑎᒃ, ᑐᕌᖅᑐᒍᑦ ᐱᐅᓯᕚᓪᓕᕈᑎᒋᓂᐊᕐᒪᑕ ᐃᓱᒪᓕᐅᕆᓂᐊᕐᓗᓂ ᐅᖅᓱᐊᓗᖕᒥᒃ ᑯᕕᔪᖃᖅᐸᑦ. ᐃᓚᓕᐅᑎᓯᒪᓗᒋᑦ ᑐᓴᒐᒃᓴᐃᑦ ᖃᖓᑦᑕᖅᑎᑕᐅᓯᒪᔪᒥᑦ ᐊᒻᒪᓗ ᖁᓕᒥᒎᓕᖑᐊᑎᒍᑦ ᐊᔾᔨᓕᐅᕈᑎᖃᖅᑐᑎᒍᑦ, ᓂᕆᐅᒃᑐᒍᑦ ᑐᓂᓯᓯᒪᔪᓐᓇᕐᓂᐊᕋᑦᑕ ᑕᒪᒃᑭᖅᓯᒪᓗᒋᑦ ᑲᓇᑕᐅᑉ ᓯᒡᔭᖏᓐᓂᒃ ᐃᑲᔫᑎᓂᐊᖅᑐᑦ ᐅᖅᓱᐊᓗᖕᒥᒃ ᑯᕕᔪᖃᖅᐸᑦ ᐊᒻᒪᓗ ᓴᐳᒻᒥᔾᔪᑎᒋᓗᒋᑦ ᑕᕆᐅᖅ ᐊᕙᑎᖏᓐᓄᑦ.   

ᐅᖓᑖᓄᑦ ᐃᑲᔫᑎᑦ ᐅᖅᓱᐊᓗᒃ ᑯᕕᔪᖃᑦᐸᑦ ᑭᐅᓯᔾᔪᑎᑦ ᐊᒻᒪᓗ ᐊᔾᔨᖑᐊᑦ ᐊᑐᖅᑕᐅᓂᐊᖅᑐᑦ ᓄᓇᓕᖕᓂᑦ ᐊᒻᒪᓗ ᐊᕙᑎᓕᕆᔨᒃᑯᓂᑦ ᐊᐅᓚᑦᓯᔨᖏᓐᓂᑦ ᐱᓕᕆᐊᖑᓂᐊᖅᑐᓂᒃ ᐸᕐᓇᐃᔾᔪᑎᒋᓗᒋᑦ, ᑕᕆᕐᒥ ᐊᑦᑕᕐᓇᖅᑐᒦᑕᐃᓕᑎᑦᑎᔾᔪᑎᑦ ᐊᒻᒪᓗ ᑭᐅᓯᓂᖅ ᐱᑐᐃᓐᓇᕆᐊᖃᓕᖅᓯᒪᒋᐊᖃᕐᓂᕐᒧᑦ, ᖃᐅᔨᓴᑦᑎᐊᕐᓗᒋᑦ ᓄᓇᖓ ᑕᕆᐅᖅ ᐃᓂᑐᖃᖓᓄᑦ ᐅᑎᕈᓐᓇᕐᓂᖓ, ᑕᕆᐅᕐᒥ ᐸᕐᓇᐃᓂᖅ, ᓂᕿᒃᓴᖃᕐᑎᑦᑎᓂᖅ, ᐊᓯᖏᓪᓗ. 
ᐅᓪᓗᖅ (ᐅᓪᓗᐃᑦ) ᐊᒻᒪᓗ ᖃᖓ
ᓂᕆᐅᒃᑐᒍᑦ ᓄᓇᓐᖑᐊᓕᐅᓕᕐᓗᑕ ᒪᕐᕈᐃᕐᓗᑕ ᐊᐅᔭᖓᓂ 2023.  

1) ᐋᒍᓯ 15-ᒥᑦ 23-ᒧᑦ, 2023 (ᐃᓂᖃᖅᑐᑦ ᐅᖅᓱᖅᑑᖅ, ᓄᓇᕗᑦ)

2) ᓯᑎᐱᕆ 7-ᒥᑦ 13-ᒧᑦ, 2023 (ᐅᓪᓗᖏᑦ ᓇᓗᓇᐃᑦᑎᐊᕐᓂᐊᖅᑐᑦ: ᒪᓕᖕᓂᐊᖅᑐᑦ ᑲᓇᑕᒥ ᓯᑯᓯᐅᖅᑎᑦ ᐅᒥᐊᕐᔪᐊᖏᓐᓂᒃ)

ᓄᑖᕈᖅᑎᑕᐅᓂᖓ ᐃᓂᓱᖃᖓᓄᑦ
ᐱᑕᖃᓐᖏᑦᑐᖅ - ᐅᓇ ᐱᓕᕆᐊᖑᔪᖅ ᐃᓚᖃᓐᖏᑦᑐᖅ ᖃᓄᑐᐃᓐᓇᖅ ᖃᐅᔨᓴᕈᑎᑖᔾᔮᓐᖏᑦᑐᒍᑦ ᐅᕝᕙᓘᓐᓃᑦ ᐋᕿᒋᐊᖅᓯᔮᓐᖏᑦᑐᒍᑦ ᓄᓇᖓᓂᒃ.

ᐱᓕᕆᐊᖑᔪᖅ ᐊᓯᐊᒎᕈᓐᓇᐅᑎᖏᑦ
ᐅᖓᓯᒃᑑᑕᐅᖕᒪᑕ ᐊᒻᒪᓗ ᐊᖏᔪᐋᓘᓪᓗᑎᒃ ᑲᓇᑕᐅᑉ ᓯᒡᔭᖏᑦ ᑕᐃᒪᓗ ᓯᒡᔭᓂᒃ ᓄᓇᓐᖑᐊᓕᐅᕐᓂᐊᖅᑐᒍᑦ ᖁᓕᒥᒎᓕᒃᑯᑦ ᐊᒻᒪᓗ ᐅᐸᒃᓯᖃᑦᑕᕐᓗᑕ ᖃᓄᐃᓕᐅᕆᐊᖃᖅᑐᓄᑦ ᐃᓛᓐᓂᒃᑯᑦ ᐱᔭᕐᓂᖅᐸᓐᖏᑦᑐᖅ. ᑕᐃᒪᓐᓇᐅᓂᖓᓄᑦ, ᑲᓇᑕᓕᒫᖅ-ᑕᒪᕐᒥᒃ ᓯᒡᔭᖏᑦ ᓇᓗᓇᐃᑦᑎᐊᕆᐊᖃᕐᒪᑕ ᑕᐃᒪᓗ ᐱᓕᕆᔭᐅᓚᐅᖅᓯᒪᓐᖏᑦᑐᑦ ᑕᒪᕐᒥᒃ ᑲᓇᑕ. ᐅᓇ ᐱᓯᒪᓂᐊᖅᑐᖅ ᐊᖏᔪᓂᒃ ᑐᓴᐅᒪᔾᔪᑎᒃᓴᓂᒃ ᐱᑕᖃᓐᖏᒻᒪᑦ, ᐊᒻᒪᓗ ᐊᑦᑕᕐᓇᖅᑐᖃᕈᓐᓇᖅᑐᖅ ᐅᖅᓱᐊᓗᒃ ᑯᕕᒃᐸᑦ ᐱᑐᐃᓐᓇᕆᐊᖃᓕᖅᓯᒪᔭᕆᐊᖃᕋᑦᑕ. 

ᓄᑖᖑᓂᖅᓴᐃᑦ, ᓴᕿᑦᑎᐊᖅᑎᑦᑎᔪᓐᓇᖅᑐᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᑕᐃᒪᓗ ᐱᕕᖃᕐᑎᑦᑎᕗᑦ ᐱᐅᔪᒥᒃ ᐱᒋᐊᕐᕕᒋᓗᒍ ᖃᐅᔨᓇᓱᒡᓗᑕ ᐊᑐᕈᓐᓇᖅᑕᑦᑎᓐᓂᒃ ᓯᒡᔭᓕᒫᖓᓂᑦ-ᑕᒪᕐᒥᒃ ᓄᓇᓐᖑᐊᓕᐅᕐᓗᑕ ᐊᒻᒪᓗ ᑭᓱᖃᕐᒪᖔᑕ ᓇᓗᓇᐃᒃᑯᓯᕈᑎᒋᓗᒋᑦ. ᐊᓯᐊᒍᑦᑕᐅᖅ ᐊᑐᕈᓐᓇᖅᑐᒍᑦ ᖁᓕᒥᒎᓕᒃᑯᑦ ᓄᓇᓐᖑᐊᓕᐅᕐᓗᑕ, ᓴᕿᑦᑎᓂᐊᕋᑦᑕ ᓯᒡᔭᖓ ᑭᓱᖃᕐᒪᖔᑦ ᓇᓗᓇᐃᒃᑯᓯᕐᓗᒋᑦ ᖃᐅᔨᓴᕈᑎᒃᓴᓂᒃ ᐊᑐᖅᓯᓗᑕ ᐊᔾᔨᒌᓐᖏᑦᑐᓂᒃ ᐊᔾᔨᓕᐅᕈᑎᓕᖕᓂᒃ ᖃᕆᓴᐅᔭᑎᒍᑦ. ᐅᑯᐊ ᐃᓚᖃᖅᑐᑦ ᖃᕆᓴᐅᔭᒃᑯᑦ ᓴᕿᑦᑎᐊᕈᓐᓇᖅᑐᑦ ᖃᖓᑦᑕᖅᑎᑕᐅᓯᒪᔪᑎᒍᑦ, ᐊᒻᒪᓗ ᓴᕿᑦᑎᐊᕈᓐᓇᖅᑐᑦ ᖁᓕᒥᒎᖑᐊᖅᑎᒍᑦ ᐊᔾᔨᓕᐅᖅᓯᒪᔪᑦ. ᖃᓅᑎᒋᖕᒪᖔᑕ ᐃᒻᒥᖕᓄᑦ ᖃᖓᑦᑕᖅᑎᑕᐅᓯᒪᔪᓂᓪᓗ ᖁᓕᒥᒎᓕᖑᐊᓂᓪᓗ ᐱᓕᕆᐊᖑᔪᑦ ᖃᐅᔨᓂᐊᕋᑦᑕ ᐅᖓᓯᒋᓗᒋᑦ ᖃᐅᔨᓴᕈᑎᑦ ᐊᑑᑎᖃᑦᑎᐊᕐᒪᖔᑕ, ᐊᒻᒪᓗ ᑐᓴᕐᑎᑦᑎᔪᓐᓇᕐᒪᑕ ᑕᐃᒫᒃᑕᐅᖅ ᖁᓕᒥᒎᓕᑰᕋᔭᕈᑦᑕ.

ᑕᐃᒪᓗ ᐋᕿᑦᑎᐊᒃᑲᓐᓂᕐᓂᐊᕐᓗᒋᑦ ᐊᒻᒪᓗ ᓴᕿᑦᑎᓂᐊᕐᓗᑕ ᓄᑖᓂᒃ ᐱᓕᕆᔾᔪᑎᒃᓴᓂᒃ, ᖃᖓᑕᑎᑦᑎᔪᒪᔪᒍᑦ ᖁᓕᒥᒎᓕᖑᐊᕐᒥᒃ ᐅᖅᓱᖅᑑᖅ ᓄᓇᖓᓂ ᑕᐃᒪᓗ ᓴᕿᑦᑎᓂᐊᕋᑦᑕ ᓯᒡᔭᓕᒫᖓᓂᒃ.
